
Сот шешiмiмен Аягөз ауданының коммуналдық 

меншiгiне түскен болып танылған иесiз 

қалдықтарды басқару қағидаларын бекiту 

туралы 
Шығыс Қазақстан облысы Аягөз аудандық мәслихатының 2018 

жылғы 9 ақпандағы № 19/137-VI шешiмi. Шығыс Қазақстан 

облысының Әдiлет департаментiнде 2018 жылғы 23 ақпанда 

№ 5492 болып тiркелдi 

 

ҚР НҚА электрондық түрдегi эталондық бақылау банкi, 

27.02.2018 ж. 

 
 

      РҚАО-ның ескертпесi. 

      Құжаттың мәтiнiнде түпнұсқаның пунктуациясы мен 

орфографиясы сақталған. 

      Қазақстан Республикасының 2007 жылғы 9 қаңтардағы 

Экологиялық кодексiнiң 19-1 бабының 3) тармақшасына 

сәйкес, Аягөз аудандық мәслихаты ШЕШIМ ҚАБЫЛДАДЫ: 

      1. Қоса берiлiп отырған сот шешiмiмен Аягөз 

ауданының коммуналдық меншiгiне түскен болып танылған 

иесiз қалдықтарды басқару қағидалары бекiтiлсiн.  

      2. Осы шешiм оның алғашқы ресми жарияланған 

күнiнен кейiн күнтiзбелiк он күн өткен соң қолданысқа 

енгiзiледi. 

      Сессия төрағасы  Б. Кусагов  

      Аягөз аудандық   

      мәслихат хатшысы  С. Искаков  

 

  

Аягөз 

аудандық 

мәслихатының 

2018 жылғы 9 

ақпандағы 

№ 19/137-VI 

шешiмiмен 

бекiтiлдi 

1. Жалпы ережелер 



      1. Осы сот шешiмiмен Аягөз ауданының коммуналдық 

меншiгiне түскен болып танылған иесiз қалдықтарды 

басқару қағидалары Қазақстан Республикасының 2007 жылғы 

9 қаңтардағы Экологиялық кодексiне сәйкес әзiрлендi 

және сот шешiмiмен Аягөз ауданының коммуналдық 

меншiгiне түскен болып танылған иесiз қалдықтарды 

(бұдан әрi – қалдықтар) басқару тәртiбiн айқындайды. 

      2. Қалдықтарды коммуналдық меншiкке беру сот 

шешiмiнiң негiзiнде жүзеге асырылады. 

      3. Қалдықтарды басқару – бұл қалдықтарды бағалау, 

есепке алу, одан әрi пайдалану, сату, кәдеге жарату 

және жою бойынша қызмет. 

      4. Қалдықтарды басқаруды ауданның жергiлiктi 

атқарушы органы (бұдан әрi – жергiлiктi атқарушы орган) 

жүзеге асырады. 

      5. Қалдықтарды басқару мақсатында жергiлiктi 

атқарушы орган мүдделi құрылымдық бөлiмшелерiнiң 

өкiлдерiнен комиссия құрады (бұдан әрi – Комиссия). 

      Қалдықтарды басқару бойынша жұмыстарды 

ұйымдастыратын орган ретiнде аудан әкiмдiгi коммуналдық 

мүлiктi басқару саласында қызмет атқаруға уәкiлеттiлiк 

берген жергiлiктi бюджеттен қаржыландырылатын атқарушы 

орган белгiленедi. 

2. Сот шешiмiмен коммуналдық меншiкке түскен болып 

танылған иесiз қалдықтарды басқару тәртiбi 

      6. Бағалау, есепке алу, одан әрi пайдалану және 

жүзеге асыру Қазақстан Республикасы Үкiметiнiң 2002 

жылғы 26 шiлдедегi № 833 қаулысымен бекiтiлген 

жекелеген негiздер бойынша мемлекет меншiгiне 

айналдырылған (түскен) мүлiктi есепке алу, сақтау, 

бағалау және одан әрi пайдалану қағидаларына сәйкес 

атқарылады. 

      7. Иесiз қалдықтарды қауiпсiз кәдеге жарату және 

жою бойынша жұмыстарды ұйымдастыруды жергiлiктi 

атқарушы орган Коммиссияның ұсыныстарын ескере отырып 

Қазақстан Республикасының экологиялық заңнамасының 

талаптарына сәйкес жергiлiктi бюджет қаражаты есебiнен 

жүзеге асырады. 

      8. Қалдықтарды кәдеге жарату және жою бойынша 

көрсетiлетiн қызметтердi өнiм берушiнi таңдау Қазақстан 

Республикасының мемлекеттiк сатып алу туралы 

заңнамасына сәйкес жүзеге асырылады. 

      9. Қалдықтар сатылғаннан, кәдеге жаратылғаннан 

және жойылғаннан кейiн қалдықтардың орналасқан 



аумақтарын қалпына келтiру Қазақстан Республикасының 

жер заңнамасының талаптарына сәйкес жүргiзiледi. 

3. Қорытынды ережелер 

      10. Қалдықтармен жұмыс iстеу барысында Қазақстан 

Республикасының экологиялық заңнамасында көзделген 

талаптар сақталады. 


